
Bileran, LURDES ALEGRIA LASA, kontuhartzaileak ere, parte hartzen
du. Baita ere Aitziber Yurrebaso andreak, bat-bateko itzultzaile lanetan.

1.- AURREKO AKTA. 2017ko ekainaren 26ko akta onartzeko proposamena.

2017ko ekainaren 26ko aktaren berri eman ondoren, aho batez onartu da
berarekiko zer esanik ez dagoelako.

2.- KONPROMISUZKO KREDITUAK. Konpromisozko kredituen eranskinaren
aldaketa-proposamena.

Alkate jaunak ezagutzera eman du, Antolakuntza batzordeko proposamena:

“‘“AURREKARIAK

1.- 2016ko abenduaren 22an Udalbatzak 2.017ko ekitaldiko aurrekontu orokorra onartu
zuen, bertan, beste batzuen artean, Konpromisozko Kredituen Eranskina zuela,
ondorengo kontzeptu eta kopuruekin:

Egitasmo Orokorra:
2018 urtea: 61.710,00
2019 urtea: 143.990,00
2020 urtea: 123.420,00

2.- 2017-07-07an Kontratazio Mahaiak, Gobernu Batzordeak Egitasmo Orokorra
idazteko lanen kontrataziorako lizitazioa hutsik uztea erabaki zuen.

Egoera horrek, hasiera batean aurreikusitako egikaritze epeak atzeratu egiten ditu, eta
hori dela eta beharrezkoa da etorkizuneko ekitaldietarako aurreikusitako kredituak
egokitzea.

Hori guztia ikusirik, Udalbatzaren onespenerako aurkezten da ondorengo
PROPOSAMENA

Lehenik.- Egitasmo Orokorra idazteko urte anitzeko gastuari dagokionean
Konpromisozko Kredituen Eranskina aldatu eta ondoren adierazten den bezala
ezartzea:

Egitasmo Orokorra:

2018 urtea: 102.850,00

2019 urtea: 164.560,00

2020 urtea: 20.570,00




2021 urtea: 102.850,00

Bigarren.- 15 egun Jendaurrean jartzea eta epe horretan erreklamaziorik aurkezten ez
bada behin betirako onartutzat emango da.”

Hitz egiteko txanda eman ondoren, bildutakoek proposamenarekiko adostasuna
azaldu dute.

Bozketa eginda, aho batezko emaitza izan da.
Horren ondorioz, gehiengo absolutuarekin onartu da proposamena.

3.- EOIZ. Arangoiti Egoitzaren teilatua zaharberritzeko obrek sortzen duten
Eraikuntza, Obra eta Instalazioen gaineko Zergaren hobari eskariari buruzko
proposamena.

Alkate jaunak ezagutzera eman du, Antolakuntza batzordeko proposamena:

“GAIA: Arangoiti Egoitzaren teilatua zaharberritzeko obrek sortzen duten
Eraikuntza, Obra eta Instalazioen gaineko Zergaren hobari eskaria.

Eraikuntza, Instalazio eta Obren gaineko Zerga erregulatzen duen Udal
Ordenantzak ondorengo hobaria jasotzen du:

%95era bitarteko hobaria, eraikuntzak, instalazioak eta obrak interes
berezikoak edo udal onurakoak izendatuta daudenean, etxebizitza babestuak barne,
zirkunstantzia sozial, kultural edo historiko-artistikoak izateagatik edo enplegua
sustatzeko baliagarriak gertatzeagatik. lzendapena eta hobariaren ehunekoa Udal
Batzarrak onartu beharko du, eta subjektu pasiboak eskatuta erabakiko da,
batzarkideen gehiengo soilaren aldeko botoekin.

Antolakuntza Batzordearen iritziz, goian aipatutako interes bereziko eta udal
onurako zirkunstantzia sozialak betetzen dira eta beraz, Udalbatzari ondorengo
akordioa PROPOSATZEN dio:

Arangoiti Egoitzaren teilatua zaharberritzeko lanen ondorioz sortzen duten
Eraikuntza, Obra eta Instalazioen gaineko Zergan %95eko hobaria onartzea.”

Hitz egiteko txanda eman ondoren, bildutakoek proposamenarekiko adostasuna
azaldu dute.

Bozketa eginda, aho batezko emaitza izan da.
Horren ondorioz, gehiengo absolutuarekin onartu da proposamena.

4.- AGENDA 21. Beasaingo iraunkortasunerako Il ekintza-planaren onarpen
proposamena.

Alkate jaunak ezagutzera eman du, Lurralde batzordeko proposamena:

“AURREKARIAK



Beasain 2003an hasi zen eskualdeko beste 17 udalerriekin batera Agenda 21
prozesuan lanean. Beasaingo Diagnostikoa egin ondoren (bertan, Beasaingo gizarte,
ekonomia eta ingurumenaren azterketa bat egiten da) 2006an Udalak Beasaingo
Iraunkortasunerako Ekintza-plana onartu zuen osoko bilkuran. Ekintza-plan honek,
iraunkortasunera bidean herrian aurrera eraman beharreko ekintzak zehazten zituen.

Ekintza-plan hau garatzen joan izan da eta 2015ean berau berrikusi eta
egokitzeko beharra sumatu zuen Beasaingo Udalak. Honela, udalak geroztik abiatu
duen berrikuspen prozesuaren helburua Beasaingo Iraunkortasunerako Il. Ekintza-
plana diseinatzea izan da.

Beasaingo Iraunkortasunerako Il. Ekintza-planaren diseinua diagnosi fasetik
abiatu zen, alegia, herriko errealitatearen esparru ezberdinen azterketatik.

Honela, lehen urrats gisa, herriko diagnosiaren lehen zirriborro bat osatu zen.
Dokumentu hau, egungo Beasaingo esparru ezberdinen inguruko informazioa biltzen
duen dokumentu bat da, herriko errealitatea modu sintetikoan islatzea izan asmo
duena. Diagnosi hau osatzeko, herriko zenbait eragilerekin elkarrizketak egin ziren
2016ko uztailetik irailera bitartean (jubilatuak, gazteak, merkatariak, ikastetxeetako
eragileak, emakumeak, industria, etab.) eta herritar guztiei zuzendutako saio bat
ospatu zen 2016ko urriaren 18an, herritarren ekarpenak jasotzeko eta herriari argazki
fidelago bat ateratzeko.

Partehartze saio honetan, etorkizunean Beasainek lortu nahi dituen helburuen
oinarriak finkatu ziren. Helburu horietan oinarrituta udalarekin adostu zen Beasaingo
iraunkortasunerako Il. Ekintza-planaren lehen zirriborro bat diseinatu zen. Ekintza-plan
berri hau aurkeztu eta etorkizunean aurrera eramateko ekintza zehatzak identifikatu
eta adostera zuzendutako lanketa bat egiteko, herritar guztiei zuzenduriko bigaren saio
bat prestatu zen urriak 9an.

Azken saio honetan jasotako ekarpenekin osatu da Ekintza-planaren lehen
zirriborroa. Zirriborro honen aurkezpena egin zen Zerbitzuak, Landa Ingurumena eta
Ingurumen batzorderi azaroaren 29an eta ordezkari politikoen ekarpenak jasotzeko
erabakia hartu zen, horretarako 2017ko urtarrila arteko epea emanez. Ekarpenik ez
jasotzean epe hau otsailera bitarte luzatu zen. Epe honetan ez zen ekarpen berririk
jaso.

Ekintza-planaren zirriborroaren azterketa teknikoa burutu da 2017ko martxotik
ekainera, Ekintza-plana osatzen duten ekintzen bideragarritasun teknikoa aztertzeko
eta lehentasuna eta epeak ezartzeko. Honekin Ekintza-planaren eraginkortasun eta
funtzionalitatea ziurtatu nahi izan dira, kudeaketa-tresna gisa duen erabilgarritasuna
bermatzeko.

OINARRI JURIDIKOAK

Iraunkortasunerako Ekintza-planaren berrikuspenerako Udalsarea 21ek EAE-ko
Udalerrietarako Tokiko Agenda 2leko Ekintza Planak Berrikusteko sortu zuen Gida
Metodologikoa erabili da eta beraz Udalsarea 2lak berak dituen irizpide eta
helburuetan oinarritu da.



Beasaingo udala 2006. urtetik, Udalsarea 21 kide da, hau Jasangarritasunerako
Udalerrien Euskal Sarea da, euskal udalerrietako Tokiko Agenda 21lak dinamizatzen
dituen koordinazio eta kooperazio foroa da, eta ekintza planak betearaztea sustatzen
du.

Ondorioz, LURRALDE Batzordeak Udalbatza Osoari honako erabaki hau
hartzeko proposamena egiten dio:

Lehenik: Beasaingo Iraunkortasunerako |IlI. Ekintza-planaren behin-betiko
dokumentuaren onarpena egitea.”

Hitz egiteko txanda eman ondoren, bildutakoek proposamenarekiko adostasuna
azaldu dute.

Bozketa eginda, aho batezko emaitza izan da.
Horren ondorioz, gehiengo absolutuarekin onartu da proposamena.

5.- BIKAIN ZIURTAGIRIA. BIKAIN- Euskararen Kalitate Ziurtagiria lortu ahal
izateko ebaluazioa egiteko eskatzea.

Alkate jaunak ezagutzera eman du, Antolakuntza batzordeko proposamena:
“AURREKARIAK

Beasaingo Udalak 1995eko maiatzaren 17an onartu zuen Udal Administrazioko
lehen euskara-plana.

Hauek dira Beasaingo Udalak onartutako euskararen erabilera planak:

1. 1995-1997. Kiroldegian, Gizarte Ongizate sailean eta udaltzaingoan jarri zen

martxan.

1998-2002. Eginkizunen azterketan eta inplementazio lanean jarri zen indarra.

2003-2005. Helburu nagusiak: euskara zerbitzu hizkuntza izatea, euskara

Udaleko langileen arteko lan hizkuntza izatea, Udalaren jarduera-eremuetan

hizkuntza-irizpideak ezartzea.

4, 2008-2012. Sail guztietan euskararen erabilera gehitzea, euskara
herritarrekiko harremanetan zerbitzu hizkuntza, beste administrazio batzuekiko
harreman hizkuntza eta udal barruko lan hizkuntza izatea ziren helburu
nagusiak.

5. 2014-2017. Plangintzaldi honetako helburu nagusia herritarren hizkuntza
eskaerei era egokian erantzutea da. Eta horren haritik, udalak herritarrei
zerbitzua emateko egiten dituen kontratuetan hizkuntza irizpideak txertatu ditu
eta udaleko sail bakoitzak bere departamenduko hizkuntzaren kudeaketa egitea
izango dira egiteko nagusiak.

wn

Bestetik, Eusko Jaurlaritzako Hizkuntza Politikarako Sailburuordetzak (HPS),
Bikain ziurtagiriaren bitartez, arlo sozioekonomikoan ezarrita dituen helburu
estrategikoekin lerrokatu nahi ditu herri-administrazioetako erabilera-planak. Horren
helburua da erabilera-planak Bikain ereduaren arabera egituratzea eta egitura bera
bateratzea.



Horregatik, Beasaingo Udalak euskararen erabilera plana ebaluatzeko metodo
moduan, aipatutako ziurtagiria lortzeko interesa azaldu du, eta horretarako euskararen
erabileraren egoera ebaluatuko dute kanpoko eragileek.

OINARRI JURIDIKOAK

162/2017 DEKRETUA, maiatzaren 30ekoa, Bikain Euskararen Kalitate
Ziurtagiria arautzen duena.

Ondorioz, BIKAIN Ziurtagiria ematea Eusko Jaurlaritzako HPSren ardura
denez, Antolakuntza batzordeak ondorengo erabaki proposamena egiten dio Udalaren
Osoko Bilkurari:

Eusko Jaurlaritzako Hizkuntza Politika Sailburuordetzari eskatzea Beasaingo
Udalaren ebaluazioa egitea BIKAIN Euskararen Kalitate Ziurtagiria lortzeko.”

Hitz egiteko txanda eman ondoren iritzi hauek azaldu dira:

Garbifie Zurutuza andreak (Beasaingo EH BILDU): “Bai Euskarari ziurtagiria
2000. urtean sortu zen, hizkuntza eskubideak bermatzearekin batera hizkuntza
normalizazioan baliabide bat gehiago izateko. Kontseiluak sustatu zuen baliabide hori
urteetan, erakunde, elkarte eta herritarren artean inplantazio sakona jaso du, hedapen
handia eta komunitario soziolinguistikoaren aldetik merezitako aitortza. 2000. urtean
Bai Euskarari ziurtagiria sortu ondoren, Bikain ziurtagiria sortu zen. Ordutik hona,
hizkuntzaren kalitatea eta erabilera neurtzen duten bi baliabide izan ditugu batera. Bi
erakunde ezberdinek kudeatuta, hizkuntza komunitate bakarrarentzat. Bata zein
bestea arlo sozio ekonomiko eragileei zuzenduak izan dira, hasiera hasieratik:
enpresa, merkataritza eta ostalaritza mundura. Bi ziurtagirien arteko konparaketa
batzuk egin ditugu. Bai Euskarari ziurtagiria, gizarte eragile Kontseiluak sortu zuen.
Bikain ziurtagiria, ordea, Eusko Jaurlaritzak, EAJk, Bai ziurtagiria, euskal herri
mailakoa da eta Bikain ziurtagiria, berriz EAEkoa. Datu batzuk emate arren, iaz Bai
Euskarari ziurtadunek 1350 ziren eta Bikain ziurtagiridunak, EAEan, 188. Beraz, alde
handia. Bai Euskarari ziurtagiria eskuratzeko, azterketa sakonaz gain urteroko
helburuak eta hobekuntza prozesu mailakatua dakar. Bikain ziurtagiria, ordea, uneko
argazki bat baino ez da. Inongo jarraipenik gabekoa. Bai Euskarari ziurtagiria lortzeko,
ordiandu egin behar da, 85 € inguru enpresak eta enpresak dituen langile bakoitzeko,
13,50 €. Bikain ziurtagiria, berriz, doakoa da, HPSek ordaintzen bait du, alegia, Eusko
Jaurlaritzak eta gainera baliabideak jartzea eskatzen du, hau da, erakunde publikoak
langile bat edo bi jarri behar ditu, azterketa hori egiteko. EH BILDUren iritziz, Bikain
ziurtagiriarekin gertatzen ari dena da, prozesuen ebaluaziorako erreminta den neurrian,
jarraipena egiteko bitartekorik ez duela eskaintzen, alegia, Beasaingo kasuan Udalak
aurreikusi beharko lituzke zer nolako baliabide eta bitartekoak ezartzen dituen,
ebaluazio eta jarraipen hori egiteko eta are garrantzitsuagoa dena, hizkuntza kalitateari
eusteko. Euskara atalari buruz ari gara hizketan. EH BILDUrentzat lehentasunezko
gaia. Beraz, uste dugu hizkuntzaren eta euskararen kudeaketa, soberan dela
garrantzitsua, udal zigiluaren aldeko apustua egiteko. Udal gobernutik ez zaigu azaldu
zein baliabide jarriko diren Bikain ziurtagiria lortzeko. Zer nola egingo den. Bestetik,
gure ustez, dauden baliabideak edo euskarriak batu eta koordinatu behar direla ere
uste dugu. Horregatik kontrako bozka emango dugu, ez bait zaigu serioa iruditzen



marka bat hona ekartzea, aurretik eta ondoren egin beharreko lanak, aurreikuspen eta
prebisioen aktibazioa jakin gabe.

Horrezaz gain esan nahi dugu, gai hau asteleheneko Antolakuntza batzordean
jorratu zela, bertara euskarako teknikaria joan zela eta ez dugula ulertzen zergatik
Antolakuntzako batzordean honetaz hitz egin zen, berez euskara herritarren
batzordean baldin badago. Agian, antolakuntza berri hau dela eta planteatu duzue
aldaketaren bat eta euskara Antolakuntza pasatu duzue eta gu ez gara enteratu. Hori
galdera modura luzatzen dut, ez dugulako ulertzen.”

Alkate jaunak (EAJ-PNV: “Berriro esango dut, bukaeratik hasita, Antolakuntza
batzordetik pasa zela, batzorde honek hartzen dituelako zeharkako gaiak.
Antolakuntza batzordetik pasa baino lehen Aholku batzordean onartutako puntu bat da.
Bertan egin zen proposamena eta da Eusko Jaurlaritzari lan honetan hasteko. Noski,
eskatzen du gehienen inplikazioa. Ez dugu sinesten kanpoko enpresa bati eman, lana
egin, alde egin eta bertako inplikaziorik gabe, Bikain ziurtagiri horren egonkortasuna
ere zalantzak jarri daiteke. Administrazio publiko batek beste administrazio publiko
batentzat jartzen dituen baliabideak dira. Ez dut nik zalantzan jarriko, Bai Euskarari
ziurtagiriak egin duen ekarpena. Gaur planteatzen denaren arabera esango nuke,
batak ez duela bestearekin zer ikusirik. Berriro diot, administrazio publiko batek, hau
da, Eusko Jaurlaritzak, eta ez EAJk esan den bezala, jartzen ditu baliabideak. Eragile
asko daude, tartean alderdi sozialista eta zer esanik ez, abertzale munduan mugitu
den jendea, dago aholku batzordean eta aholku batzorde horretatik sortutako
proposamena da guk hona ekartzen duguna, hau da, euskararen inguruan eragile
ugarik egindakoa. Ez zait iruditzen bata bestearen aurka jardun behar dutenik, baina
...Gure ustetan Bikain ziurtagiri honek Udalari, batez ere lanerako ohiturak ekarri dio
eta bere burua neurtzeko hartuko dituen egituraketa txertatzea.”

Garbifie Zurutuza andreak (Beasaingo EH BILDU): “Bi gauza bakarrik.
Antolakuntza batzordean gai hau jorratzea, zehar lerroa delako?. Beno. Logikoa
iruditzen zait, baina eskertuko genuke hemendik aurrera, horrelako gaiak, hau da,
zehar lerroak direnak, bi lekutan jorratzea, ez bakarrik Antolakuntzan. Gu euskara
arlotik gatoz, euskara arloa ere sustatzen dugu Herritarren batzordean eta gustatuko
litzaikuge hemendik aurrera gauzak horrela egitea. Beste gaiekin, migrazioa,
hezkuntza etab. berdina eskatu genuen. Zuk esaten duzunarekin, ados nago. Guri ez
dagokigu zenbait gauza. Euskara Aholku batzordea aipatu duzu, ezker abertzalea,
beno.., jakin dezazun azkeneko legealdian, Euskara Aholku batzordea EH BILDUKk,
berari zegokion ordezkaritza, Kontseilari eman ziola gai hau jorratzeko.”

Alkate jaunak (EAJ-PNV: “Euskal abertzale ingurua esan dut. Horrekin esan
nahi dudana da, hor dauden eragileak ez direla Eusko Jaurlaritza eta EAJ. Eragile
zabalagoa da.”

Garbifie Zurutuza andreak (Beasaingo EH BILDU): “Bai, baina Eusko
Jaurlaritzaren buru zein den badakigu: EAJ".

Alkate jaunak (EAJ-PNV: “Zuek ez zaudete, ez?".

Garbifie Zurutuza andreak (Beasaingo EH BILDU): “Ni ez naiz esaten ari
beraiek ez daudenik.”



Alkate jaunak (EAJ-PNV: “Baina iruditzen zait, Aholku batzordea osatzen
dutenek lan izugarria egiten dutela. Zuk badakizu ondo asko, baita hemen ere, eragile
ezberdinek eta pentsaera ezberdinek elkartzen direla horrelako mahaietan. Esan duzu
Antolakuntza batzordetik pasatu dela gai hau. Berriro esango dut, baita Aholku
batzordetik ere eta Aholku batzorde horretan EH BILDUk presentzia badu.”

Aitor Martin Urteaga jaunak (EH BILDU): “batzordean zerbait adostu bazen
gutxi da. Informazioa eman zen. Han esandakoarekin gu ados gaude, baina ez du
oroimenik Bikain ziurtagiriaz hitz egin zenik. Akta begiratuko dugu, baina...”

Alkate jaunak (EAJ-PNV: “Horrelakoak esandakoan, zorroztasun gehiago
eskatuko nizueke. Bikain ziurtagiria hemen onartzea, Aholku Batzordearen
proposamena da. Lau urteko egitasmoan esan ziren ekintza guztietako lehenengo
puntua da Bikain ziurtagiria.”

Gaia behar adina eztabaidatu ondoren, bozketa egin da eta ondorengo emaitza
lortu da:

Aldeko botoak: 9 (EAJ-PNV, Socialistas Vascos-Euskal Sozialistak)
Aurkako botoak: 6 (Beasaingo EH BILDU)
Abstentzioak: 0

Horren ondorioz, gehiengo absolutuarekin onartu da proposamena.
6.- ORDEZKARIEN ZENTSOA. Gipuzkoako Foru Aldundiko legezko

ordezkarien erroldan jasotako datuen kontsulta egin ahal izateko hitzarmenaren D-7
eranskina sinatzeko erabaki proposamena.

Alkate jaunak ezagutzera eman du, Antolakuntza batzordeko proposamena:
“AURREKARIAK

2006ko martxoaren 15eko datarekin, Beasaingo Udalak eta Gipuzkoako Foru
Aldundiko Fiskalitaterako eta Finantzetarako Departamentuaren artean, zerga
informazioa emateko lankidetza hitzarmena sinatu zuen.

Ogasun eta Finantza Departamentuak udalek GFAk dituen legezko
ordezkarien erroldako datuetara sarbidea ahalbidetzeko hitzarmenaren eranskina
onartu du.

lldo horretan, martxoaren 24ko 162/2017 Foru Aginduaren bitartez legezko
ordezkarien errolda arautzen zuen Foru Agindua aldatu da errolda hori Gipuzkoako
udalek erabiltzeko aukera izan dezaten.

Horretarako, aipatutako Foru Aginduak, Ogasun eta Finantza Departamentuak
eta Gipuzkoako lurralde historikoko udalek informazioa elkarri lagatzeko lankidetza
hitzarmenaren eranskin berri bat onartzen du, hain zuzen, D-7 eranskina “Gipuzkoako
Foru Aldundiko legezko ordezkarien erroldan jasotako datuen kontsulta” izenekoa.



Horren ondorioz, antolakuntza batzordeak Udalbatza Osoari ondorengo erabaki
proposamena egin dio:

ERABAKI DA

Lehenik.- Beasaingo Udaleko Alkateari ahalmena ematea udalaren izenean D-
7 “Gipuzkoako Foru Aldundiko legezko ordezkarien erroldan jasotako datuen kontsulta”
izenekoa eranskina sinatzeko.

Bigarren.- Udal-erabakiaren ziurtagiria eta osatutako D-7 eranskina Ogasun
eta Finantza Departamentuaren Idazkaritza Teknikoari posta elektronikoz igortzea.”

Hitz egiteko txanda eman ondoren, bildutakoek proposamenarekiko adostasuna
azaldu dute.

Bozketa eginda, aho batezko emaitza izan da.
Horren ondorioz, gehiengo absolutuarekin onartu da proposamena.

7.- EUSKAL AUTONOMIA ERKIDEGOKO ADMINISTRAZIOAREN ETA

BEASAINGO UDALAREN ARTEKO LANKIDETZA-HITZARMENA, informazioaren,
administrazioaren eta kudeaketa elektronikoaren esparruko zerbitzuak elkarri emateko.
Onartzeko proposamena.

Alkate jaunak ezagutzera eman du, Antolakuntza batzordeko proposamena:
“AURREKARIAK

1.- Euskal Autonomia Erkidegoko Administrazioak eta Beasaingo Udalak,
besteak beste, betebehar hauek dituzte: herritarrei kalitateko zerbitzuak esleitzea,
baliabide publikoak eraginkortasunez esleitzen eta erabiltzen saiatzea eta
administrazio-izapideak sinplifikatzea. Horrez gain, beste administrazio publiko
batzuekin batera, helburu partekatuak lortzeko jarduten dutenean, parte-hartzearen,
objektibotasunaren, gardentasunaren eta lankidetzaren printzipioak bete behar dituzte.
Kasu zehatz honetan, EAEko Administrazioaren eta Tokiko Administrazioaren arteko
elkarlana ezartzen da. Hala izan behar duela agintzen da lege hauetan: Euskadiko
Toki Erakundeei buruzko apirilaren 7ko 2/2016 Legea (1. eta 4. artikuluak) eta Sektore
Publikoaren Araubide Juridikoaren wurriaren leko 40/2015 Legea (3. eta 140.
artikuluak). Horretarako, 140.2 artikuluak ezartzen duenez, tokiko administrazioarekiko
harremanak tokiko araubidearen oinarrizko legeen bitartez arautuko dira, Ill. tituluan

araututa ez dauden gaietan.



Helburu horiek lortuko badira, ezinbestekoa da urriaren 1eko 40/2015 Legearen
144.1.e artikuluan zehazten den administrazio publikoen arteko lankidetza sendotzea,
lankidetza-hitzarmenen alderdi sinatzaileek beren gain hartzen dituzten baldintzak eta
konpromisoak ere kontuan hartuta, lege beraren 144.2 artikuluaren arabera. Zehatz-
mehatz, informazioa elkarri trukatzeko sistemak eraiki behar dira, administrazio-
prozeduran dokumentuak edo datuak ekarri behar ez izateko, urriaren leko 39/2015
Legearen 28. artikuluan —Administrazio Publikoen Administrazio Prozedura Erkidearen

Legea— ezarrita dagoenarekin bat etorrita.

2.- Horretarako, beharrezkoa da administrazio elektronikoaren garapenean
azkar eta eraginkortasunez aurrera egitea, honako bi lege hauek benetan betetzeko:
urriaren leko 40/2015 Legea (administrazio publikoen araubide juridikoari eta
funtzionamenduari dagokienez) eta urriaren leko 39/2015 Legea (14. artikuluan
ezarritakoaren arabera, administrazio publiko guztiak behartuta daude harreman
elektronikoak ezartzera edo ezartzen laguntzera). Hori dela-eta, ezinbestekoa da
administrazio guztien eskura jarritako zerbitzu elektroniko batzuk Iehenbailehen

edukitzea, legez ezarritako betebeharra benetan betetzea lortu ahal dadin.

Administrazio Elektronikoari buruzko 21/2012 Dekretuan, otsailaren 2lekoan,
ezarritakoaren arabera, datuak eta dokumentuak ez emateko eskubidea baliatzen
laguntzeko, Administrazioak gainerako administrazio publikoekin hitzarmenak egitea
sustatuko du, urriaren leko 40/2015 Legearen 155. artikuluan ezarritakoarekin bat.
Erregelamendu horretako 68. artikuluan ezarrita dago hitzarmen horietan zenbait
prozedura ezarriko direla, organo lagatzaileek ziurta dezaten ea aipatutako eskubidea

erabili den, sarbide-eskaeren xede izan diren datu edo dokumentuei dagokienez.

Era berean, eta Euskal Autonomia Erkidegoko toki-erakundeek estatu- eta foru-
administrazioekin izenpetutako hitzarmenen bidez formalizatutako zerbitzuetan, eta
geroago erabakitzen direnetan parte har dezaten, beharrezkoa da mekanismo egoki
bat jartzea, aipatutako toki-erakundeek aipatutako hitzarmenak erraz balia ditzaten,
baina, edonola ere, zerbitzu bakoitzean erabiltzaileari ezarritako betebeharrak beti

beteko direla bermatzen duen prozedura baten bidez.
OINARRI JURIDIKOAK

Aurrekarietan azaldutakoak



Horren ondorioz, Antolakuntza batzordeak Udalbatza Osoari ondorengo erabaki
proposamena egiten dio:

ERABAKI DA

Lehenengoa.- Beasaingo Udaleko Alkateari ahalmena ematea udalaren
izenean Euskal Autonomia Erkidegoko administrazioaren eta Beasaingo Udalaren
arteko lankidetza-hitzarmena, informazioaren, administrazioaren eta kudeaketa
elektronikoaren esparruko zerbitzuak elkarri emateko.

Bigarren.- Beasaingo Udaleko alkateari ahalmena eman administrazio
elektronikoaren esparruko oinarrizko irtenbideak elkarri emateko Estatuko
Administrazio Orokorrarekin  2017ko martxoaren 24an sinatutako lankidetza-
hitzarmenari atxikitzea, lehenengo klausularen 2. atalean aurreikusitakoaren arabera.

Hirugarren.- Sinatutako atxikitze-protokoloa posta elektronikoz hauei

bidaltzea:
e Gipuzkoako Foru Aldundia
e DACIMA”

Hitz egiteko txanda eman ondoren, bildutakoek proposamenarekiko adostasuna
azaldu dute.

Bozketa eginda, aho batezko emaitza izan da.

Horren ondorioz, gehiengo absolutuarekin onartu da proposamena.

8.- ALKATEAREN EBAZPENAK: 2017ko ekainaren 26tik uztailaren 15erarte
emandako Ebazpenak.

Ezagutzera eman dira, 2017ko ekainaren 26tik uztailaren 15erarte Alkate
jaunak emandako Ebazpenak.

9.- ESKAERA ETA GALDERAK

Eskaera eta galderen atalean honelakoak aurkeztu dira:

USURBE ZINEA ETA UDAL AURREKONTUA

Garbifie Zurutuza andreak (Beasaingo EH BILDU): “PNVko udal gobernuarekin
negoziatu genituen 2017ko udal aurrekontuak eta EH BILDUren bozka abstentzioa
izan zedin zenbait partida onartu zituen PNVK. Partida horietako bat Usurbe
antzokiaren proiektua zen. EH BILDUtik uste dugu Usurbe antzokiak
premiazkotasunez obra egitea behar duela eta hori bi arrazoiengatik: alde batetik, gaur
egun antzokiak ez duelako betetzen larrialdietako plana eta sute bat izango balitz,
orduan damutuko ginateke obra hau egin ez izana. Bestetik, irisgarritasun legea ere,



ez duelako betetzen. Ezinduen batentzat antzokia ez dago behar bezala egokitua.
Duela 20 urte, gobernuan zeundeten eta antzokiko obrak egin zenituzten, urte asko
pasatu dira, baina hasiera hasieratik zenbat akats burutu ziren, hau da, solairu
nagusian eserlekuak jartzeko modua ez zen ondo diseinatu, erdian pasilloa diseinatu
zelako eta berez hori da toki egokiena ikuslearentzat, erdi erditik ikusten baita guztia.
Bestalde, zenbait zutabe atzealdean jarritako eserlekuetatik ez da ezer ikusten,
bigarren solairura igotzeko ez dago igogailurik eta ezindu batek ezin du igo, bigarren
solairuan ere balkoi txikiko sistema bat eratu zen. Estetikoki 0so polita baina bi albotan
geratu ziren balkoietatik, ezker eskuin, ez da ezer ikusten. Bere garaian beste era
batera diseinatu bazen, ikusle gehienontzat eserleku gehiago egongo lirateke, aforoa
handituz. Gure ustez balkoia kendu eta erdiko diseinatu bat egitea izango litzateke
bigarren solairurako. Gaurko plenoaren aurretik egin den gobernu batzordean onartu
da, Goikus enpresasari Usurbe antzokia eta erakusketa aretoa ustiatzeko kontratua
urte betez luzatzea, 2018ko azaro arte. Luzapen erabaki horretan adierazi da, 2018ko
azarora bitarteko denboran, Udalak aretoak egokitzeko obrak egitea erabakiko balu eta
2017-2018 denboraldian hasi, Goikus enpresarekin adostuko litzatekeela obrak egiteko
epea, programazioak kalte gutxien jasate aldera.

Duela 20 urte egindako hanka sartzea konpontzeko eta gaur egungo larrialdi
eta irisgarritasun planak betetzeko helburuarekin, EH BILDUren planteamendua zen
obra hauen proiektua 2017an diseinatu eta 2018ko udaran obrak exekutatu.
Herritarren batzordean gai hau plazaratu denean horrela egitea komentatzen genuen.
Gure ez usterako astelehen honetan izan genuen herritarren batzordean, gai honen
inguruan ez zitzaigun inolako azalpenik eman eta EH BILDUtik ditugun galdera eta
kezkak mahai gainean jarri genituen eta kulturako teknikariak esan zigun berak obren
inguruan ez zuela inolako informaziorik. PNVtik oposizioko alderdikoei 2017ko
ekainean, e-mailez bidali zitzaigun plano eta aurrekontuak (anfiteatroa eta erakusketa
gela) eta guk zegokion lekuan eskatu genuen uztaileko herritarren batzordean gaia
lantzea. Asteleheneko batzordean PNVko zinegotziek ez zuten jakin gaur berriz egingo
ditugun galderei erantzuten, hau da:

- Zer da e-mail honetan udal gobernutik bidali zitzaiguna?.

- Usurbe antzokian eta erakusketa aretoan irisgarritasun legea betetzeko bi
espazioetan obra egitea derrigortzen gaitu legeak ala ez?.

- Horrelako proiektu batek, derrigorrez, memoria bat izan behar du eta bertan,
proiektuaren helburuak eta zergatik antolatzen den proposatzen da. Memoria
ez dugu jaso.

- Proiektua nork egin du?. Inork ez du sinatzen.

- Zein da proiektua egitearen kostua?.

- Proiektuan bi aurrekontu azaltzen dira. Alde batetik, zinearen eraldaketa
(351.047,02 €). Bestetik, sotoko erakusketa aretoa, beste proiekzio gela
batetan bihurtzea (296.886,17 €). Ez dugu ulertzen PNVK zer planteatzen duen.

- Planoak eta aurrekontua aztertu ditugu eta aldaketa, gallineroa deitzen zaion
tokian egitea bakarrik proposatzen da, ez?.

- Azaleraz gaur egungoa baino handiagoa izango da, baina aurrekontuaren
arabera , 16 eserleku berri gehituko lirateke, alboetan banatuta, 8 ezkerrean eta
beste 8 eskuinean. Ez dugu uste inork hortik zinea ikusi nahiko duenik.

- Gure kezka nagusia da 351.207,62 €, 16 eserleku gehiago izateko?.

- Ez da beste ezer aldatu behar beheko solairuan?.



- Sotoko aretoari dagokionez, lehenbailehen bideratu beharrenekoa da
irisgarritasuna. Gurpildun aulkian joan da ezin da erakusketa aretora iritsi eta
hori legez aurkakoa da.

- EH BILDULtik zalantza asko ditugu eta PNVko udal gobernuari zalantza hauek
argitzea eskatzen diogu. Ez dakigu antzokiak bigarren areto bat behar ote
duen. Bigarren areto hori zinea ez den beste erabilera baterako egokitu nahi al
duzue?. Erantzuna baiezkoa bada, zein erabilpenetarako?. Benetan beste
erabilera bat ematea beharrezkoa da?. Hori neurtu duzue. Gaurko erakusketa
aretoa ez da egokia, gure ustez. Beheko sotoan dago, ez du argiteria naturalik
eta irisgarritasun legea ez du betetzen, baina zein erakusketa areto izango
genuke baldin eta gaurko erakusketa areto bigarren zine sala bihurtuko balitz?.
Erakusketa aretoa utziko genuke Beasaingo herria?.

- Helburua zein da, antzokia “multi zine” bihurtzea, aldi berean bi pelikula
ezberdin eman ahal izateko?. Horren beharra erreala Beasainen badago?

- Beheko sala hitzaldietarako erabiliko da, baina hainbeste hitzaldi ba al dago,
aurreikusitako gastua egitea justifikatzen duenik?.

Zalantza guzti hauekin nabarmen geratzen da, EH BILDUri azalpenak falta
zaizkigula. Usurbe antzokia herriko azpiegitura kulturalen artan garrantzitsuenetariko
bat izanik, ez al du merezi inolako proiektu egin aurretik guztiok esertzea eta helburuak
denon artean adostea?. EH BILDULtik herritarrak eta alderdi politiko ezberdinetako
ordezkarien iritziak bildu ahal izateko, parte hartze prozesu bat egin genezakeela
iruditzen zaigu, denontzat aberasgarriagoa izango litzatekeelako lortuko genituzkeen
emaitzak.”

Alkate jaunak (EAJ-PNV: “Aurtengo aurrekontuak onartu ahal izateko, BILDU
ren proposamena izan zen, 2017an proiektua egin eta 2018an exekutatu. Guk
hirigintza sailean komentatu genuenean, zein arkitektok egin zezakeen horrelako
azterlan bat, aipatu zitzaigun SAD zineak egin zituztenak, Trueba zinean egin
Zituztenak, etab. Bozeramaileen batzordean horrela planteatu genuen eta galdetu
genuen ea eragozpenik zegoen horrelako zerbait egiteko. Eserleku gehitze bat egiteko
ideia bat eman zuen eta hori eraman genuen bozeramaile batzordera eta erabaki zen
ideia hori gehiago garatzea eta proiektu bat egitea. Guk helarazi genuena, ideia hori
besterik ez da, Guk geok ere ez dakigu ideia hori izan behar duen ala ez. Bidalitakoa
lantzeko dokumentua da. Zuk landu duzu, baina guk oraindik ere lantzeko dugu.
Dokumentu hori ez herritar batzordetik baizik eta lurralde batzordetik pasatu beharko
litzateke, behin proiektua definituta dagoenean. Erakusketa aretoarena planteatzen
den ideietako bat da, baina esan genuen, arkitektoak berak, behekoa diseinatu
zuenean, proiekzioa kaskarra ikusten zuela eta berak ez zuela aholkatzen. Hori da
aurreratu dena. Hemen nahi dena da ideia batetik hasi, alderdi bakoitzari lantzeko
eman, ahal bada plano eta guzti eta denbora egongo da, proposamena lurralde
batzordetik pasatzeko. Orain iruditzen zait alderdi guztiak egin behar duguna dela,
proposamena landu, jakin ahal izateko prezio horrek justifikatzen duen butaka
gehikuntza hori. Aldi berean, beheko gelari zein erabilera eman nahi zaion, zeren eta
non jarri behar dugu erakusketa aretoa?. Galdera ikur asko daude, baina lehendabizi
bakoitzak bere etxean landu behar du. Berriro diot dokumentu hori, lanerako
dokumentu bat besterik ez da. Beste ideia bat sortzen bada ez dago inolako oztoporik
lantzeko eta beste arkitekto batekin egin behar bada, egingo dugu. Zentzu honetan
aholkatzen digutena da, horretara dedikatzen den arkitekto batengana joateko. Ideia
horrek ez badu ez buru eta ez ipurdi eta beste ideia bat proposatzen baduzue, garaian
gaude. Uztailean gaude eta datorren urterako dirua aurreikusi beharko genuke, baldin



eta zerbait egin nahi bada. Bestaldetik nik ikusten dudana da, larrialdiko plana eta
irisgarritasuna bermatzearena. Obra handi hori egin edo ez, aurre egin beharreko
zerbait dela iruditzen zait. Larrialdi plan hor dago eta urteak daramagu hor jartzen diren
baldintzak bete beharrean eta irisgarritasun kontuak erakusketa aretoan ez dira
berriak. Gure iruditzen zaigu aurten, hainbeste urte pasa ondoren merezi duela
itxarotea ikusi arte zein erabaki hartzen den. Osotasunezko obra izan ezkero, hor sartu
irisgarritasun eta larrialdietarako baldintzak. Aipatu duzu kontratua azarora arte
kontratua luzatu izana. Kontratua azaroan hasi zen eta bukaera ere legez, hilabete
horretan ematea dagokio, baina niretzat logikoagoa izango zen ikasturtea izatea. Kasu
honetan azaroa baino lehen obrak egitea erabakiko balitz, beraiekin adostu beharko
dugu nola egin. Orain gauza zen, luzatu edo ez. Iruditzen zaigu lan txukuna egiten ari
direla eta gehi bat hori egitea proposatu da, baina horrek ez du obrekin zer ikusirik.”

Eta tratatzeko besterik ezean, bilera zortziak hamar gutxiagotan amaitu da eta
nik, idazkari naizen honek, akta hau idatzi eta sinatu dut.

